
N ------- Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ 

ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
---------------------------------------------------------------------------------------------
     «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը  որոշում է. 
    1. Ժամանակակից հայ կինեմատոգրաֆիայի զարգացման նպատակով կինոռեժիսուրայի բարձրագույն դասընթացների 2012-13 թթ. ուսումնական տարվա գործընթացի կազմակերպման գումարը «Հայ արտ սինեմա» հիմնադրամին որպես նվիրաբերություն տրամադրելու համար Հայաստանի Հանրապետության մշակույթի նախարարությանը 2013 թվականի առաջին կիսամյակում հատկացնել 53709.4 հազ. դրամ` Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով):
         2. Հայաստանի Հանրապետության մշակույթի նախարարին` սույն որոշման         1-ին կետով հատկացված գումարը «Հայ արտ սինեմա» հիմնադրամին տրամադրել նվիրաբերության պայմանագրի հիման վրա:
ՀՀ մշակույթի նախարար Հասմիկ Պողոսյան
ՏԵՂԵԿԱՆՔ – ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը

«Հայաստանի Հանրապետության մշակույթի նախարարությանը գումար հատկացնելու մասին» Հայաստանի Հանրապետության կառավարության որոշման նախա​գծի ընդունումը պայմանավորված է ազգային կինոարվեստի զարգացման նպատակով սերնդափոխության ապահովման անհրաժեշտությամբ: Վերջին տարիներին հայաստանյան կինոարտադրության ոլորտում նկատվում են որոշակի ձեռբերումներ և նվաճումներ, սակայն հաճախ, կինոռեժիսորի մասնագիտություն ստանալով, շատ շրջանավարտներ ընտրում են հեռուստատեսության և շոու բիզնեսի  ճանապարհը՝ հեռանալով իրենց բուն մասնագիտությունից: Դրա հիմնական պատճառը ոլորտում հեռանկարի և ֆինանսական միջոցների բացակայությունն է:
 Կինոռեժիսուրայի բարձրագույն կուրսերի ստեղծումը կարևոր երևույթ էր ինչպես Երևանի թատրոնի և կինոյի պետական ինստիտուտի, այնպես էլ մեր երկրի մշակութային կյանքում: Այն կոչված է լրացնելու ոլորտում առկա բացերը և, որպես առաջնային ու հիմնական նպատակ, ենթադրում է աջակցել ժամանակակից հայ կինոյի, կինեմատոգրաֆիայի զարգացմանը, նպաստել այդ բնագավառում նոր, հիմնարար և կայուն գիտելիքների ձեռքբերմանը:
2. Ընթացիկ իրավիճակը և խնդիրները

«Կինոռեժիսուրայի բարձրագույն դասընթացների» ստեղծումը հնարավորություն կտա ուսանողներին, ովքեր արդեն իսկ ունեն բարձրագույն կրթություն, ձեռք բերել լրացուցիչ գիտելիքներ՝ ստանալով «Խաղարկային ֆիլմի բեմադրող ռեժիսորի» որակավորում: Դասընթացը կազմակերպվելու է հետևյալ հիմնական ուղղություններով՝
· հիմնական դասընթաց` հստակ դասացուցակով դասապրոցեսի իրականացմամբ,
· արտերկրից ժամանած մասնագետների կողմից վարպետության դասերի կազմակերպում, ինչն ունի մի շարք նպատակներ. ուսանողները ծանոթանում են տարբեր երկրների կինեմատոգրաֆիայի ստեղծման և զարգացման միտումներին, հնարավորություն են ունենում լսել բազմաթիվ մասնագետների մեկնաբանությունները, ծանոթանում են ոլորտի տարբեր ուղղություններում աշխատող և ստեղծագործող վարպետների հետ, ուսումնասիրում են նրանց աշխատանքը, կատարում են գործնական առաջադրանքներ: Նման մոտեցումը թույլ կտա ուսանողներին կինոյում առանձնացնել իրենց հոգեհարազատ ուղղությունը,  և ամենակարևորը` ստեղծել սեփականը,
· գործնական դասեր՝ ֆիլմերի նկարահանում, վարպետների կողմից գործնական առաջադրանքների կատարում,
· դիպլոմային ավարտական աշխատանքի պատրաստում:

4. Կարգավորման նպատակը և բնույթը

Կինոռեժիսուրայի բարձրագույն դասընթացների ստեղծումը, որպես հիմնական և առաջնային նպատակ, ենթադրում է աջակցել ժամանակակից հայ կինոյի, կինեմատոգրաֆիայի զարգացմանը, նպաստել այդ բնագավառում նոր, հիմնարար և կայուն գիտելիքների ձեռքբերմանը:
5. Նախագծի մշակման գործընթացում ներգրավված ինստիտուտները և անձինք

Կինոռեժիսուրայի բարձրագույն դասընթացների նախագիծը մշակվել է Ուկրաինայի ժողովրդական արտիստ, ԽՍՀՄ պետական մրցանակի դափնեկիր, կինոռեժիսոր Ռոման Բալայանի կողմից և ներկայացվել է ՀՀ Նախագահին: Նախագիծը քննարկվել և հաստատվել է ՀՀ կառավարության կողմից: ՀՀ կառավարության 2012 թվականի  16 օգոստոսի N 1046–Ա որշմամբ ստեղծվել է «Հայ Արտ Սինեմա» հիմնադրամը, որը և կարգավորելու է կուրսերի կազմակերպման ողջ գործընթացը, իսկ դասապրոցեսը իրականացվելու ԵԹԿՊԻ-ի ուսումնական բազայի հիման վրա:

Կինոռեժիսուրայի բարձրագույն դասընթացների նախագիծը համաֆինանսավորվող ծրագիր է: Ծրագրի ընդհանուր նախահաշվային արժեքն է 99526.4 հազ. դրամ, որում  ՀՀ մշակույթի նախարարության ներդրումը կազմում է 53709.4 հազ. դրամ իսկ «Պարադիզ» ընկերության ներդրումը` 45817.2 հազ. դրամ (նախահաշիվները ներկայացվում են): Նշված գումարը ՀՀ կառավարության պահուստային ֆոնդից հատկացման նպատակով ներկայացվում է սույն որոշման նախագիծը:  
6. Իրավական ակտի կիրառման դեպքում ակնկալվող արդյունքը
Նախագծի ավարտից հետո շրջանավարտները կստանան համապատասխան դիպլոմ՝ խաղարկային ֆիլմի բեմադրող ռեժիսորի որակավորմամբ և  հնարավորություն կստանան ձեռք բերված գիտելիքների, ինչպես նաև փորձի հիման  վրա կարևոր և կայուն տեղ  զբաղեցնել կինոարտադրության բնագավառում:
          
Հ. ՊՈՂՈՍՅԱՆ
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության մշակույթի նախարարությանը գումար հատկացնելու մասին»  Հայաստանի Հանրապետության կառավարության որոշման նախա​գծի ընդունումը այլ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ

«Հայաստանի Հանրապետության մշակույթի նախարարությանը գումար հատկացնելու մասին» Հայաստանի Հանրապետության կառավարության որոշման նախա​գծի ընդունումը Հայաստանի Հանրապետության պետական բյուջեում լրացուցիչ ծախսեր չի առաջացնում:
                 ՆԱԽԱՐԱՐ`                                              
Հ. ՊՈՂՈՍՅԱՆ
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՄՇԱԿՈՒՅԹԻ ՆԱԽԱՐԱՐՈՒԹՅԱՆԸ
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 
ՎԵՐԱԲԵՐՅԱԼ
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն

	1
	2
	3

	ՀՀ ֆինանսների նախարար

2013-05-03
N 1/4.3-2/5932-13
	Նկատի ունենալով, որ հարցը վերաբերում է կինեմատոգրաֆիայի զարգացմանը, կարծում ենք, որ այն պետք է քննարկել ՀՀ 2013 թվականի պետական բյուջեով կինեմատոգրաֆիայի համար նախատեսված ընդհանուր հատկացումների համատեքստում, հաշվի առնելով ոլորտին ուղղվող ծախսերի  առաջնահերթությունները և նպատակահարմարությունը:

 
	 Չի ընդունվել:

«Հայաստանի Հանրապետության մշակույթի նախարարությանը գումար հատկացնելու մասին» Հայաստանի Հանրապետության կառավարության որոշման նախա​գծի ընդունումը պայմանավորված է ազգային կինոարվեստի զարգացման նպատակով սերնդափոխության ապահովման անհրաժեշտությամբ, ինչպես նաև այն հանգամանքով, որ նշված ծրագրի իրականացման ծախսերը ՀՀ մշակույթի նախարարության              2013 թ. հաստատված բյուջեի  կինեմատոգրաֆիայի ծրագրով նախատեսված չեն:

